
← 卷六十一 �

金史

卷六十二 表第四 交聘表下

 � 卷六十三 →

宋

夏

高麗

章宗明昌元年

正月丙辰朔，宋試戶部尚書郭德麟、宜州觀察使蔡錫賀正旦。

七月己巳，遣禮部尚書王翛等為賀宋生辰使。

八月己酉，宋顯謨閣學士丘崈、福州觀察使蔡必勝賀天壽節。

十一月乙卯，遣簽書樞密院事把德固等為賀宋正旦使。

正月丙辰朔，夏武節大夫唐彥超、宣德郎揚彥直賀正旦。

八月己酉，夏武節大夫拽稅守節、宣德郎張仲文賀天壽節，知中興府罔進忠謝橫賜。

八月己酉，高麗戶部侍郎陳克修，及進奉使戶部鄭世鬈賀天壽節。

十二月丁未，高麗戶部侍郎盧湜謝生日。

二年

正月庚戌朔，宋試吏部尚書蘇山、潭州觀察使劉詢賀正旦。

丙寅，遣左副都點檢完顏㐭等使宋告哀。

三月丁丑，宋遣試禮部尚書宋之端、嚴州觀察使宋嗣祖為皇太后弔祭使，太常少卿王叔

簡讀祭文。

七月己巳，遣同簽大睦親府事完顏兗等為賀宋生辰使。

八月乙巳，宋試戶部尚書趙廱、婺州觀察使田臯賀天壽節。

十一月丁巳，遣豳王傅完顏宗璧等為賀宋正旦使。

正月庚戌朔，夏武節大夫王全忠、宣德郎張思義賀正旦。許使貿易三日。

三月丁巳，夏左金吾衛正將軍李元膺、御史中丞高俊英為陳慰使。

丁卯，夏進奉使知中興府李嗣卿、樞密直學士永昌奉奠皇太后。

八月乙巳，夏武節大夫孰嵬英、宣德郎焦元昌賀天壽節。

正月庚戌朔，高麗禮賔少卿鄭克溫賀正旦。

三月乙亥，高麗檢校尚書右僕射工部尚書韓正修、吏部侍郎崔敦禮。奉慰，檢校書文得

品、禮部侍郎李世長祭奠。

八月乙巳，高麗戶部侍郎柳光壽來賀天壽節，戶部侍郎宋弘迪進奉。

十二月癸卯，高麗戶部侍郎李至純謝賜生日。

三年

正月乙巳朔，宋煥章閣學士黃申、明州觀察使張宗益賀正旦。

七月辛卯，遣殿前都點檢僕散端等為賀宋生辰使。

八月，宋工部尚書錢之望、廣州觀察使楊大節賀天壽節。

十一月戊寅，遣右副都點檢溫敦忠等為賀宋正旦使。

正月乙巳朔，夏武節大夫趙好、宣德郎史從禮賀正旦。

八月丁卯，夏武節大夫罔敦信、宣德郎韓伯容賀天壽節。

正月乙巳朔，高麗禮賔少卿洪孝忠賀正旦。

八月丁卯，高麗衛尉少卿朴初賀天壽節，祕書少監師威謝橫賜，禮賔少卿石城柱進奉。

十二月丁卯，高麗遣戶部侍郎丁光敘謝賜生日。

四年

正月己巳朔，宋顯謨閣學士鄭汝諧、均州觀察使譙令雍賀正旦。

七月己丑，遣御史中丞董師中等為賀宋生辰使。

八月辛酉，宋吏部尚書許及之、明州觀察使蔣介賀天壽節。

十一月戊寅，遣翰林直學士完顏匡更名弼，為賀宋正旦使。

正月己巳朔，夏武節大夫吳遂良、宣德郎高崇德賀正旦。

八月辛酉，夏武節大夫龐靜師德、宣德郎張崇師賀天壽節，御史中丞迺令思聦謝橫賜。

九月，仁孝薨，子純佑立。

十一月壬申，夏御史大夫李元吉、翰林學士李國安來訃告。

十二月甲午朔，夏殿前太尉咩銘友直、副使樞密直學士李昌輔奉遺進禮物。

正月己巳朔，高麗司宰少卿揚淑節賀正旦。

八月辛酉，高麗禮賔少卿蘇良美賀天壽節，吏部侍郎門侯軾進奉。

十二月庚申，高麗戶部侍郎陳光卿等謝賜生日。

五年

正月癸亥朔，宋翰林學士倪思、知閤門使王知新賀正旦。

六月戊戌，宋前主慎殂。

七月甲子，宋主禪位於子擴。

八月乙卯，宋試工部尚書梁緫、明州觀察使戴勳賀天壽節。

九月壬申，宋顯謨閣學士薛叔似、廣州觀察使謝淵來告哀。

戊寅，以知大興府事尼厖古鑑為宋弔祭使。

十月庚寅，宋戶部尚書林湜、泉州觀察使游恭獻遺留物。閏十月戊午朔，宋翰林學士鄭

湜、廣州觀察使范仲任報即位。

甲戌，以河東南北路提刑使王啟、廣威將軍殿前左副都點檢石抹仲溫為賀宋即位國信使。

十一月庚子，以廣威將軍右宣徽使移剌敏、山東東路轉運使高世忠為賀宋正旦使。

正月癸亥朔，夏武節大夫恧恧世忠、宣德郎劉思問等賀正旦。

辛巳，命中憲大夫國子祭酒劉璣、尚書右司郎中烏古論慶裔等充夏國王李純佑封冊起復

使。

四月壬寅，夏御史中丞浪訛文廣、副使樞密直學士劉俊才、押進知中興府野遇克忠來報

謝。

八月乙卯，夏武節大夫野遇思文、宣德郎張公輔賀天壽節。

正月癸亥朔，高麗衛尉少卿李居正賀正旦。

八月己丑朔，高麗禮賔少卿權信賀天壽節，太府少監柳澤進奉。

十二月丁巳朔，高麗戶部侍郎劉邦氐謝賜生日。

六年

正月丁亥朔，宋試禮部尚書曾三復賀正旦。

二月癸未，宋煥章閣學士林季友、明州觀察使郭正己報謝。

八月辛未，遣吏部尚書吳鼎樞等為賀宋生辰使。

己卯，宋試吏部尚書汪義端、福州觀察使韓侂冑賀天壽節。

十一月丙申，遣刑部尚書紇石烈貞等為賀宋正旦使。

正月丁亥朔，夏武節大夫王彥才、宣德郎高大節賀正旦。

三月丙申，夏御史大夫李彥崇、知中興府事郝庭俊謝賜生日。

八月己卯，夏武節大夫宋克忠、宣德郎吳子正賀天壽節。

正月丁亥朔，高麗戶部侍郎白存儒賀正旦。

八月己卯，高麗禮部侍郎徐諧賀天壽節，衛尉少卿周元迪謝橫賜。

十二月丁丑，高麗尚書戶部侍郎孫弘謝賜生日。

承安元年

正月辛巳朔，宋遣翰林學士黃艾、均州觀察使柳正一賀正旦。

八月甲戌，宋試工部尚書吳宗旦、湖州觀察使張卓賀天壽節。

九月癸未，遣吏部尚書張嗣等為賀宋生辰使。

十一月甲午，遣陝西路統軍使完顏崇道等為賀宋正旦使。

正月辛巳朔，夏武節大夫員元亨、宣德郎元叔等賀正旦。

八月甲戌，夏武節大夫同崇義、宣德郎呂昌邦賀天壽節。

正月辛巳朔，高麗禮賔少卿宋韙賀正旦。

八月甲戌，高麗尚書禮部侍郎趙沖賀天壽節，太府監卿劉應舉進奉。 十二月丙午朔，高

麗戶部侍郎金光當謝賜生日。

二年

正月乙亥朔，宋煥章閣學士張貴謨、嚴州觀察使郭倪賀正旦。

辛丑，宋試禮部尚書趙介、利州觀察使朱龜年以母喪告哀。

八月戊戌，宋試工部尚書衛涇、泉州觀察使陳奕賀天壽節。

九月丁未，遣知歸德府事完顏愈等為賀宋生辰使。

正月乙亥朔，夏武節大夫嵬��世安、宣德郎李師廣賀正旦。

八月戊戌，夏武節大夫囉��守忠、宣德郎王彥國賀天壽節。知中興府事李德沖、樞密直

學士劉思問等奏告榷場。

十二月丁酉，夏殿前太尉李嗣卿、知中興府事高德崇謝復榷場。

正月乙亥朔，高麗禮賔少卿牙應卿賀正旦。

八月戊戌，高麗禮部侍郎趙謙賀天壽節，戶部侍郎梁元進奉。

三年

正月己亥朔，宋煥章閣學士曾炎、鄂州觀察使鄭挺賀正旦。

乙丑，宋試禮部尚書趙介、利州觀察使朱龜年以宋祖母喪告哀。

八月癸未，宋試刑部尚書湯碩、福州觀察使李汝翼等報謝。

九月丙申，宋顯謨閣學士楊王休、利州觀察使李安禮賀天壽節。遣中都路都轉運使孫鐸

等為賀宋生辰使。

十一月丁未，遣太常卿楊庭筠等為賀宋正旦使。

正月己亥朔，夏武功大夫隗敏修、宣德郎鍾伯達賀正旦。

八月甲午，夏武節大夫折��俊乂、宣德郎羅世昌賀天壽節。

三月丙寅，王晧以國讓其弟晫，禮賔少卿趙通來奏告，求封冊晫。遣使宣問。是歲，晧

薨，晫嗣立，遣禮賔少卿白汝舟來奏告。

四年

正月癸巳朔，宋工部尚書馬覺、廣州觀察使鄭藎賀正旦。

八月己丑，宋試工部尚書李大性、泉州觀察使金湯楫賀天壽節。

九月己未，遣知東平府事朴散琦等為賀宋生辰使。

十一月甲寅，遣知濟南府事范楫等為賀宋正旦使。

正月癸巳朔，夏武節大夫李慶源、宣德郎鄧昌祖賀正旦。

八月己丑，夏武節大夫紐尚德昌、宣德郎李公達賀天壽節。殿前太尉迺令思聦、樞密直

學士楊德先謝橫賜。

正月丁酉，高麗告哀。

三月，遣使冊高麗王王晫。

八月己丑，高麗王晫遣戶部侍郎劉元順賀天壽節，戶部侍郎鄭邦輔進奉。

十二月乙酉，高麗知樞密院金陟侯、太府卿王儀謝封冊。

五年

正月戊子朔，宋煥章閣學士朱致知、福州觀察使李師摯賀正旦。

八月壬子，宋戶部尚書趙善義、鄂州觀察使厲仲詳賀天壽節。是月，宋前主惇殂。

十月庚子，宋試刑部尚書吳旰、利州觀察使林可大來告母喪。

十一月己巳，宋煥章閣學士李寅仲、福州觀察使張良顯來告前主喪。

乙卯，遣工部尚書烏古論誼等為宋弔祭使。

辛未，遣殿前右副點檢紇石烈忠定等為賀宋正旦使。

十二月癸未，遣河南路統軍使完顏充等為宋弔祭使。

正月戊子朔，夏武節大夫連都敦信、宣德郎丁師周賀正旦，附奏為母疾求醫。詔遣太醫

時德元、王利貞往診治，仍以御劑藥賜焉。

八月壬子，夏武節大夫連都敦信、宣德郎丁師周賀天壽節，南院宣徽使劉忠亮、知中興

府高永昌來謝恩。

正月戊子朔，高麗禮賔少卿白元軾來賀正旦。

八月壬子，高麗戶部侍郎池資深賀天壽節，戶部侍郎申周錫等進奉。

泰和元年

正月壬子朔，宋寶謨閣學士林桷、利州觀察使王康成賀正旦。

壬戌，宋試工部尚書丁常任、嚴州觀察使郭倓進遺留物。

三月乙亥，宋試刑部尚書虞儔、泉州觀察使張仲舒等來報謝。

八月丙申，宋試戶部尚書俞烈、福州觀察使李言等報謝。

丙申，宋遣試吏部尚書陳宗召、廣州觀察使竇夔賀天壽節。

九月戊申，遣右宣徽使徒單懷忠等為賀宋生辰使。

十一月庚申，遣殿前右衛將軍紇石烈七斤等為賀宋正旦使。

正月壬子朔，夏武節大夫臥德忠、宣德郎劉筠國賀正旦。

三月乙丑，夏左金吾衛上將軍野遇思文、知中興府田文徽等來謝恩。

八月戊寅朔，夏武節大夫柔思義、宣德郎焦思元等賀天壽節。

正月壬子朔，高麗禮賔少卿李惟卿賀正旦。

八月，高麗戶部侍郎鄭公順賀天壽節，禮賔少卿趙淑進奉，衛尉卿秦彥匡謝賜生日。

十二月乙巳，高麗禮賔少卿崔南敷進奉。

二年

正月丁未朔，宋煥章閣學士李景和、福州觀察使陳有功賀正旦。

八月庚子，宋試工部尚書趙不艱、鄂州觀察使黃卓然賀天壽節。

九月丙辰，以完顏瑭、張行簡為賀宋生日使。

十二月癸酉，遣武安軍節度使徒單公弼等為賀宋正旦使。

正月丁未朔，夏武節大夫白克忠、宣德郎蘇夤孫賀正旦。

八月庚子，夏武節大夫天籍辣忠毅、宣德郎王安道賀天壽節，殿前太尉李建德、知中興

府事楊紹直等謝橫賜。

正月丁未朔，高麗司宰少卿門孝軾賀正旦。

八月庚子，高麗戶部侍郎史洪祐賀天壽節，禮賔少卿韓氐謝賜生日。閏十二月己巳，高

麗禮賔少卿宋弘烈進奉。

三年

正月辛未朔，宋試吏部尚書魯、利州觀察使王處久賀正旦。

八月甲子，宋試禮部尚書劉甲、泉州觀察使郭倬賀天壽節。

九月壬申，遣刑部尚書承暉等為賀宋生辰使。

十一月辛未，遣簽樞密院事獨吉思忠等為賀宋正旦使。

正月辛未朔，夏武節大夫崔元佐、宣德郎劉彥輔賀正旦。

八月甲子，夏武節大夫德元、宣德郎高大亨賀天壽節。

正月辛未朔。高麗戶部侍郎郭公儀賀天壽節，禮賔少卿師公直謝賜生日。

十二月癸亥，高麗禮賔少卿林德元進奉。是歲，王晫薨，子韺嗣位。

四年

正月乙丑朔，宋試吏部尚書張孝曾、容州觀察使林伯成賀正旦。

丁丑，張孝曾迴至慶都縣卒，賻贈絹、布各二百二十疋，差防禦使女奚烈元充勑祭使，

館伴使張雲護送以還。

八月癸丑，宋試禮部尚書張嗣古、廣州觀察使陳渙賀天壽節。

乙卯，遣知真定府事完顏昌等為賀宋生辰使。

十一月丁卯，遣殿前右副都點檢烏林荅毅等為賀宋正旦使。

癸未，寶雞、郿縣諸社屢被宋抄掠。

正月乙丑朔，夏武節大夫梅訛宇文、宣德郎韓師正賀正旦。

八月癸丑，夏武節大夫李德廣、宣德郎韓承慶賀天壽節。

正月乙丑朔，高麗司宰少卿李延壽賀正旦。

三月庚寅，禮部侍郎王永齡來告哀。

八月癸丑，高麗國王韺遣戶部侍郎曹光壽賀天壽節，戶部侍郎李儆謝賜生日。

十二月丁巳，高麗禮賔少卿姜植材進奉，司宰少卿車富民謝橫賜，戶部尚書金慶夫、禮

部侍郎崔克遇謝勑祭，衛尉少卿門存謝慰問，禮賔少卿黃孝卿謝起復。

五年

正月己未朔，宋試吏部尚書鄧友龍、利州觀察使皇甫斌賀正旦。

庚申，宋兵入遂平縣，縱掠，出獄囚，火官舍，害令尉而去。

二月己酉，宋兵掠泌陽，剽巡檢家貲，害其家人。

三月戊午朔，宋兵焚平氏鎮，剽民財。

庚午，宋兵掠鄧州白亭巡檢家貲，持其印去。

辛巳，宋兵犯鞏州來遠鎮。

丁亥，唐州獲宋諜，言韓侂冑屯兵鄂州，將謀北侵。

四月，命樞密院移文宋人，依誓約，撤新兵，毋縱入境。

五月甲子，平章政事朴散揆宣撫河南，籍諸道兵備宋。宣撫司移文宋三省樞密，問用兵

之故，宋以鐫諭邊臣為辭。乃罷宣撫司，朴散揆還京師。

甲申，宋楚州安撫使戚拱遣其將高顯以兵五百人破漣水縣。閏八月辛巳，宋試吏部尚書

李璧、廣州觀察使林仲虎賀天壽節。

九月甲申，遣河南路統軍使紇石烈子仁等為賀宋生辰使。

十一月乙酉，宋兵入內鄉。

己丑，遣太常卿趙之傑等為賀宋正旦使。

十二月，宋吳曦擁衆興元，欲窺關、隴。皇甫斌擾淮北。

正月己未朔，夏武功大夫遇惟德、宣德郎高大倫賀正旦。閏八月辛巳，夏武節大夫趙公

良、宣德郎米元懿賀天壽節，殿前太尉迺來思聦、知中興府通判劉俊德來謝橫賜。

正月己未朔，高麗司宰少卿林仁碩賀正旦。閏八月辛巳，高麗司宰少卿崔義賀天壽節。

十二月辛巳，高麗衛尉卿吳應天進奉。

六年

正月癸未朔，宋試刑部尚書陳景俊、知閤門事吳琯賀正旦。

四月丙寅，詔平章政事僕散揆行省於汴，督諸道兵伐宋。

十月庚戌，僕散揆出潁、壽。

十一月丁亥，克安豐軍，壬辰，次廬江。宋主密諭丘崈，使歸罪韓侂冑，將乞盟。崈旣

送韓元靚歸，遣忠訓郎林拱持書乞和於朴散揆。

癸卯，丘崈復遣武翼郎宋顯等以書幣乞和於揆。

十二月癸丑，宋吳曦納款於都大提舉完顏綱，賜詔褒諭。宋簽書樞密院事丘崈復遣陳璧

奉書詣揆乞和，揆以其辭尚倨，不見。

乙丑，朴散揆班師，封吳曦為蜀國王。吳曦遣郭澄、任辛奉表及蜀地圖志、吳氏譜牒來

上。

正月癸未朔，夏武節大夫紐尚德、宣德郎鄭勗賀正旦。

乙丑，夏李安全廢其主純佑自立，令純佑母羅氏為表，遣御史大夫罔佐執中等來奏求封

冊。

七月戊戌，詔宣問羅氏所以廢立之故，安全復以羅氏表來。

九月辛丑，以朝議大夫尚書左司郎中溫迪罕思敬、朝請大夫太常少卿黃震為夏國王李安

全封冊使。

十二月乙丑，夏御史大夫謀寧光祖、翰林學士張公甫謝封冊，押進使知中興府梁德樞等

入見。

正月癸未朔，高麗禮賔少卿崔甫淳賀正旦。

八月丙子，高麗遣衛尉少卿李迪儒賀天壽節，衛尉卿金升謝賜生日，禮賔卿李佾謝起復，

知樞密事韓奇、太府卿李承白等來謝封冊。

十二月乙亥，高麗衛尉少卿慶裕升進奉。

七年

正月庚寅，僕散揆還至下蔡，有疾。

丙申，以左丞相宗浩代揆行省於汴。

二月，宋安丙殺吳曦。宋方信孺詣行省，以書乞和。

五月丙申，宋張巖復遣方信孺詣都元帥府，請增歲幣。

九月，宗浩薨，以平章政事完顏匡行省於汴。

十一月丙子，宋韓侂冑遣王柟以書詣元帥府。

壬辰，宋錢象祖、李璧移書行省議和。

正月丁丑朔，夏武節大夫隈敏修、宣德郎鄧昌福賀正旦。

八月甲辰朔，夏武節大夫囉��思忠、宣德郎安禮賀天壽節。

正月丁丑朔，高麗戶部侍郎師應瞻賀正旦。

四月壬子，以昭勇大將軍宮籍副監楊序為橫賜高麗使。

八月壬申，高麗遣衛尉少卿徐珖賀天壽節，衛尉少卿金義元謝賜生日。

十二月壬寅朔，高麗遣戶部侍郎鄭光習進奉。

八年

二月乙巳，宋錢象祖復遣王柟以書上行省。閏四月乙未，宋函韓侂冑、蘇師旦首，贖淮

南故地，元帥府露布以聞。宋請改叔姪為伯姪，增歲幣至三十萬。

六月癸酉，宋試禮部尚書許奕、福州觀察使吳衡奉誓書通謝。

七月戊申，荅宋誓書，以左副點檢完顏侃為宋諭成使。

八月己丑，遣戶部尚書高汝礪等為賀宋生辰使。

十月己卯，宋戶部尚書鄒應龍、泉州觀察使李謙賀天壽節。

正月辛未朔，夏武節大夫渾光中、宣德郎梁德懿賀正旦。

三月甲申，夏樞密使李元吉、觀文殿大學士羅世昌等奏告。

五月辛亥，夏殿前太尉習勒遵義、樞密都承旨蘇寅孫謝賜生日。

十月己卯，夏武節大夫李世昌、宣德郎米元傑賀天壽節，御史大夫權鼎雄、樞密直學士

李文政謝橫賜，參知政事浪訛德光、光祿大夫田文徽等來奏告。

正月辛未朔，高麗戶部侍郎林柱材賀正旦。

十月己卯，高麗禮部侍郎林永祖賀天壽節，禮賔卿池利中謝賜生日。

衛紹王大安元年

X-GORB Books | zh.wikisource.org | CC BY-SA 4.0 9 / 14



金史/卷62

八月，宋使賀萬秋節。

　

五月，高麗來賀即位。

二年

八月，宋使賀萬秋節。

　

　

三年

正月乙酉朔，宋使賀正旦。

正月乙酉朔，夏使賀正旦。

正月乙酉朔，高麗使賀正旦。

崇慶元年

正月，宋使賀正旦。

正月，夏使賀正旦。

三月，遣使冊李遵頊為夏國王。

十二月，夏國王李遵頊謝封冊。　

至寧元年

　

　

　

宣宗貞祐元年

閏九月辛未，奉國上將軍武衛軍都指揮使烏林荅與、尚書戶部侍郎高霖為報諭宋使。

十一月，宋賀正旦使入境有期，以大兵在近，姑停之，令有司移報。

十二月癸亥，夏人陷鞏州，涇州節度使夾谷守中死之。

　

二年

正月丁丑，宋刑部尚書真德秀等賀即位，駐境上，以中都被圍，諭罷之。

十一月乙卯，蘭州譯人程陳僧叛入於夏。自是，連歲與夏交兵矣。

　

三年

正月辛酉朔，宋顯謨閣學士聶子述、廣州觀察使周師銳賀正旦。

三月壬申，宋寶謨閣學士丁焴、利州觀察使侯忠信賀長春節。是月丙子，宋使朝辭，因

言宋主請減歲幣如大定例。上以本自稱賀，不宜別有祈請，諭遣之。

九月己巳，以左諫議大夫把胡魯、尚書工部侍郎徒單歐裡白為賀宋生日使。

十一月庚辰，以拱衛直都指揮使蒲察五斤、尚書禮部侍郎楊雲翼為賀宋正旦使。

　

四年

正月乙卯朔，宋試工部尚書施累、廣州觀察使陳萬春賀正旦。

三月甲子，宋遣華文館學士留筠、宜州觀察使右武衛上將軍師亮賀長春節。

九月乙未，以榮祿大夫中衛尉完顏奴婢、太子少詹事納坦謀嘉為賀宋生日使。

十一月甲辰，以尚書工部侍郎內族和尚、尚書右司郎中僕散毅夫為賀宋正旦使。

興定元年

正月己卯朔，宋煥章閣學士陳伯震、福州觀察使霍儀賀正旦。

三月己丑，宋試工部尚書錢撫、潭州觀察使馮柄賀長春節。

四月丁未朔，以宋歲幣不至，命烏古論慶壽經略南邊。

　

二年

十二月甲寅，朝議乘勝與宋議和，以開封治中呂子羽、南京路轉運副使馮璧為詳問宋國

使，行至淮中流，宋人拒止之，自此和好遂絕。

　

四月癸丑，以詔付遼東行省夾谷必蘭，出諭高麗貸糧、開市二事，遣典客署書表劉丙從

行。

三年

正月戊辰朔，遼東行省報，高麗有奉表朝貢之意，詔行省受其表章以聞，朝貢之禮俟他

日徐議。

四年

　

　

　

五年

　

　

　

元光元年

　

　

　

二年

　

　

　

哀宗正大元年

三月，以邊帥意，遣忠孝軍三百，送省令史李唐英往滁州通好。宋人宴犒旬日，以奏稟

為辭，和事竟不成。

六月，遣樞密判官移剌蒲阿，以文榜遍諭宋界軍民更不南伐，自是宋人亦斂兵。

十一月，夏遣使議和。

　

　

二年

九月，夏國和議定，夏稱弟，各用本國年號，遣光祿大夫吏部尚書李仲諤、南院宣徽使

羅世昌、中書省左司郎李紹膺來聘。

十月，遣聶天驥、張天綱使夏講和事。

十二月，夏使朝辭，國書報聘稱「兄大金皇帝致書於弟大夏皇帝闕下」，遣禮部尚書奧

敦良弼、大理卿裴滿欽甫、侍御史烏古孫弘毅充報成使。

三年

　

正月丁巳朔，夏遣精鼎匭匣使武紹德、副儀增、御史中丞咩元禮賀正旦。

十月，夏使報哀。

十一月甲戌，遣人使夏賀正旦。

丙子，夏以兵事方殷，來報各停使。是月，遣中奉大夫完顏履信、昭毅大將軍太府監徒

單居正為弔祭夏國使。

　

四年

　

夏遣精方匭匣使王立之來，未復命，國亡。

　

五年

　

　

　

六年

　

　

　

七年

揚州制置趙善湘遣黃謨詣京東帥府約和，朝廷以寧陵令王渥往議，凡再往，約竟不成。

八年

　

　

　

天興元年

　

　

　

二年

八月己卯，假蔡州都軍致仕內族阿虎帶同簽大睦親府事，如宋借糧，宋人不許。

　

　

三年

正月己酉，國亡。

